
ᑎᑭᕋᕐᔪᐊᖅ, Tikirarjuaq, Whale Cove, “ᓄᕗᓗᕋᐅᔭᖅ” 
 

ᑐᑭᓯᑎᑦᑎᓂᖅ  
 

ᑎᑭᕋᕐᔪᐊᖅ ᐱᖓᖕᓇᖅᐸᓯᖓᓃᑦᑐᖅ ᑕᓯᐅᔭᕐᔪᐊᑉ, ᑭᕙᓪᓕᕐᒥᑦ. ᖃᐅᔨᒪᔭᐅᔪᖅ ᕿᓇᓗᒐᖅᑕᖃᐅᕐᓂᖓᓄᑦ ᑲᑎᖃᑦᑕᖅᖢᑎᒃ ᖃᓂᑦᑐᓂᑦ ᐃᒪᕐᓂᑦ 
ᐅᑭᐊᒃᓵᒃᑯᑦ. 2016-ᒥᑦ, ᐊᒥᓲᑎᒋᓂᖏᑦ ᑎᑭᕋᕐᔪᐊᕐᒥᑦ 435-ᖑᓚᐅᖅᑐᑦ. ᐃᓚᐅᑉᓗᑎᒃ ᑮᓇᐅᔭᓕᐅᕐᓃᑦ, ᓄᓇᓕᖕᒥᐅᑕᐃᑦ ᒪᖃᐃᖏᓐᓇᓲᖑᔪᑦ 
ᐅᕝᕙᓘᓐᓃᑦ ᐃᓚᖓᒍᑦ, ᐃᖃᓗᒃᓯᐅᖅᖢᑎᒡᓗ ᐊᒻᒪᓗ ᑮᔭᖃᑦᑎᐊᕐᓂᒃᑯᑦ1. ᓄᓇᓕᐅᑉ ᒪᖃᐃᕝᕕᖏᑦ ᐊᒻᒪᓗ ᐃᖃᓪᓕᐊᕐᕕᖏᑦ 200 ᑭᓛᒥᑕᓪᓗᐊᓄᑦ 
ᐅᖓᓯᒃᑎᒋᔪᒧᐊᖃᑦᑕᖅᑐᑦ ᐅᐊᖕᓇᖓᓂᑦ ᓂᒋᐊᓄᑦ ᐊᒻᒪᓗ 300 ᑭᓛᒥᑕᓄᑦ ᑲᓇᖕᓇᒧᑦ, ᐊᒻᒪᓗ ᐃᓚᐅᔪᑦ ᑎᑭᕋᕐᔪᐊᖅ, ᑲᖏᖅᖠᓂᖅ, ᑕᕚᓂ, 
ᕿᑭᖅᑕᕐᔪᐊᖅ, ᐊᒻᒪᓗ ᐊᕐᕕᐊᑦ. ᐱᒻᒪᕆᐅᒋᔭᐅᔪᑦ ᐱᖅᑯᓯᒃᑯᑦ ᐊᒻᒪᓗ ᓂᕿᒋᔭᐅᔪᑦ ᓂᕐᔪᑏᑦ ᓇᑦᑏᑦ, ᐊᐃᕖᑦ, ᐊᒻᒪᓗ ᕿᓇᓗᒐᐃᑦ2. ᐃᖃᓗᒑᕐᔫᑉ 
ᓄᓇᖓ ᐅᑭᐅᖅᑕᖅᑐᒥᑦ ᒥᕐᖑᐃᖅᓯᕐᕕᒃ 80 ᑭᓛᒥᑕᓂᒃ ᐅᐊᖕᓇᖓᓂᑦ ᐅᖓᓯᒃᑎᒋᔪᖅ ᑎᑭᕋᕐᔪᐊᕐᒥᑦ. ᒥᕐᖑᐃᖅᓯᕐᕕᒃ ᐱᒻᒪᕆᐅᔪᓂᒃ 
ᑕᐃᑉᓱᒪᓂᑕᖃᖃᕐᕕᐅᔪᖅ ᐊᒻᒪᓗ ᐃᓂᖃᖅᑎᑦᑎᔪᖅ ᓂᕐᔪᑎᓂᒃ ᐃᓚᐅᑉᓗᑎᒃ ᖃᖅᓴᐅᑦ, ᐊᕕᙵᐃᑦ, ᑎᕆᒐᓂᐊᑦ, ᐊᒃᖤᐃᑦ, ᐊᒻᒪᓗ ᓇᓄᐃᑦ3. 
 

ᓄᓇᓕᖕᒥᑦ ᐅᑎᖅᑎᑎᖅᑕᐅᔪᒪᔪᓄᑦ ᓯᕗᓪᓕᖅᐸᐅᑎᔭᐅᔪᒪᔪᑦ 
 

1. ᐅᑎᖅᑎᑎᕆᓂᖅ ᐃᖃᓗᒃᓯᐅᕝᕕᐅᖃᑦᑕᖅᑐᓂᒃ ᑰᖕᓂᑦ. ᑰᓗᒃᑖᑦ ᐸᓂᖅᐸᓪᓕᐊᓕᖅᑐᑦ, ᐊᒻᒪᓗ ᒥᑭᔪᓂᒃ ᐋᖅᑭᒃᓱᐃᓂᖃᕆᐊᖃᕐᓂᐊᖅᑐᖅ ᓲᕐᓗ 
ᐋᖅᑭᒃᓱᖅᑕᐅᒃᑲᓐᓂᕐᓗᑎᒃ ᐅᔭᕋᓱᒡᔪᐃᑦ. 
 

ᓄᓇᓕᖕᒧᑦ ᓄᓇᙳᐊᖅ ᐊᒻᒪᓗ ᐃᓕᓐᓂᐊᖅᑎᑦᑎᑎᓪᓗᒋᑦ  
 

ᖃᐅᔨᓴᐃᔩᑦ ᓄᓇᓕᖕᒧᐊᓚᐅᖅᑐᑦ ᒫᑦᓯ 2018-ᒥᑦ. 
 
 

 
 

   

 

ᓯᒡᔭᓂᒃ ᐅᑎᖅᑎᑎᕆᓂᖅ 
ᖃᓄᐃᖓᓂᕆᓚᐅᖅᑕᖏᓐᓄᑦ 

ᑎᑎᖅᑲᐅᑎᓂᒃ ᕿᒥᕐᕈᓂᖅ 
 

ᑎᑭᕋᕐᔪᐊᕐᒥᑦ ᒪᓴᐅᓂᖅ ᐊᑯᓐᓂᖏᓐᓃᑦᑐᑦ ᒪᕐᕉᒃ ᐅᔭᖅᑲᐅᓃᑦ ᐊᑯᓐᓂᖏᓐᓂᒃ ᐋᖅᑭᒃᑕᐅᓯᒪᔪᑦ ᓯᑯᑐᖃᕐᓂᑦ ᐱᔪᓂᒃ4. ᒪᓴᐅᓂᖅ 860 ᒦᑕᓂᒃ 
ᑕᑭᓂᖃᖅᑐᖅ ᐊᑯᓐᓂᖓᓂᑦ 30 ᐊᒻᒪᓗ 55 ᒦᑕᓂᒃ ᓯᓕᒃᑎᒋᓂᐅᑉ, ᐅᕕᖓᓂᖃᖅᖢᓂ 3%-ᓗᐊᒥᒃ. ᐃᓂᐅᔪᖅ ᐃᒃᑲᑦᑐᓂᒃ ᐃᒪᐃᕈᑎᓯᒪᔪᓂᒃ 
ᓄᓇᖃᖅᑐᖅ, ᐊᕙᓗᐊᓃᑦᑐᓂᒃ ᓄᓇᒥᑦ ᐋᖅᑭᒃᑕᐅᓯᒪᔪᓂᒃ7. ᓄᓇᒻᒥ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑎᑎᕋᕐᕕᒃ ᐱᓕᕆᖃᑎᒌᖕᓂᕐᒧᑦ ᐱᔭᒃᓴᐅᑎᖃᖅᑐᑦ 
ᓄᓇᕗᒻᒥ ᒐᕙᒃᑯᑦ, ᑲᓇᑕᒥᑦ ᒐᕙᒪᑐᖃᒃᑯᑦ ᐅᕕᒃᑐᖅᓯᒪᔪᖏᑦ (ᑲᓇᑕᒥᑦ ᓄᓇᒥᑦ ᐱᕝᕕᐅᖃᑦᑕᖅᑐᓕᕆᔨᑦ ᐊᒻᒪᓗ ᓄᓇᖃᖅᑳᖅᑐᓂᒃ ᐅᑭᐅᖅᑕᖅᑐᒥᓗ 
ᑲᒪᔨᒃᑯᑦ), ᐊᒻᒪᓗ ᑲᓇᑕᒥᑦ ᐱᓕᕆᐊᓖᑦ ᐸᕐᓇᐃᓂᕐᒧᑦ5. ᐱᓕᕆᐊᖅ ᑖᑉᑯᓄᙵ ᐱᔾᔪᔾᔨᔨᓄᑦ ᐱᓕᕆᐊᖑᓚᐅᖅᑐᖅ ᓇᓗᓇᐃᖅᓯᔪᖅ ᑕᕆᐅᑉ ᐃᒪᖓᑕ 
ᓇᓃᓐᓂᕆᔭᖓᓂᒃ ᑎᑭᕋᕐᔪᐊᕐᒧᑦ ᓇᓚᐅᑦᑖᖅᑕᐅᓚᐅᖅᑐᖅ 75 ᓴᓐᑎᒦᑕᐃᑦ ᑐᖔᓃᙱᑦᑐᒃᓴᐅᓂᖓᓄᑦ, ᐅᕝᕙᓘᓐᓃᑦ ᖁᑦᑎᒃᓯᓂᖓ 
ᐅᖓᑖᓅᕐᓂᐊᖏᑦᑐᖅ 20 ᓴᓐᑎᒦᑕ ᐅᑭᐅᖅ 2100-ᒧᑦ ᑎᑭᓪᓗᒍ. ᓄᓇᓕᖕᒥᑦ ᐅᔭᖅᑲᐃᑦ ᑐᙵᕖᑦ ᓄᓇᒥᑦ ᖁᑎᒃᓯᑎᑦᑎᓂᐊᖅᑐᕆᔭᐅᔪᑦ, ᓄᓇᓕᒃ 
ᐊᒃᑐᖅᑕᐅᓂᖃᔾᔮᙱᑦᑐᖅ ᓯᓚᐅᑉ ᐊᓯᔾᔨᕐᓂᖓᓄᑦ ᐊᐅᒃᐸᓪᓕᐊᓂᕐᒥᑦ ᖁᐊᖑᐃᓐᓇᐅᔭᖅᑐᖅ ᐊᒻᒪᓗ ᓯᒡᔭ ᓱᕋᒃᐸᓪᓕᐊᓂᖓᓄᑦ ᐊᓯᖏᑎᑐᑦ ᓯᒡᔭᒦᑦᑐᑦ 
ᓄᓇᓕᖕᓂᑦ5. 
 

ᐱᔾᔪᑕᐅᔪᑦ ᐆᒃᑑᑏᑦ ᐊᕙᑎᒥᑦ ᐊᓯᐊᙳᕐᓂᐅᔪᓄᑦ ᐊᒻᒪᓗ ᖃᐅᔨᔭᐅᔪᓄᑦ 
ᑕᕆᐅᕐᒥᑦ ᓯᑯ  ᑎᑭᕋᕐᔪᐊᕐᒥᐅᑕᐃᑦ ᐅᖃᓚᐅᖅᑐᑦ ᑕᕆᐅᑉ ᓯᑯᖃᑦᑕᓚᐅᕐᓂᖓ ᑭᖑᓂᐊᒍᑦ ᓯᑯᖃᑦᑕᓕᕐᓂᖓᓄᑦ. ᓯᕗᓂᕐᒥᑦ, ᓯᑯᖃᑦᑕᓚᐅᖅᑐᖅ 

ᐅᒃᑑᐱᕆᒥᑦ ᑭᓯᐊᓂ ᒫᓐᓇᐅᓕᖅᑐᖅ ᓯᑯᖃᑦᑕᓕᖅᑐᖅ ᓄᕕᐱᕆᒥᑦ ᐅᕝᕙᓘᓐᓃᑦ ᑎᓯᐱᕆᒥᑦ. ᑕᕆᐅᑉ ᓯᑯᖓ 
ᐊᐅᒃᓵᓕᓂᖅᓴᐅᔮᖃᑦᑕᓕᕐᒥᔪᖅ ᐅᐱᕐᖔᒃᑯᑦ, ᐊᒻᒪᓗ ᓯᓈ ᖃᓂᓐᓂᖅᓴᐅᖃᑦᑕᓕᖅᖢᓂ ᐅᑭᐅᑕᒫᖅ2.  

ᐅᑭᐅᑉ 
ᐃᓗᐊᓃᑦᑐᓂᒃ 
ᖃᓄᐃᓕᐅᕐᓃᑦ 

 ᓯᕿᓂᖅ ᓴᙱᓂᖅᓴᐅᔮᖃᑦᑕᓕᖅᑐᖅ ᐊᒻᒪᓗ, ᐆᓇᕋᔪᖕᓂᖅᓴᐅᓕᖅᖢᓂ ᐅᑉᓗᒥᐅᓕᖅᑐᖅ. ᑐᒃᑑᑉ ᓂᕿᖏᓐᓂᒃ 
ᐃᒡᓗᐊᕐᔪᐊᕐᒦᑎᑦᑎᔪᖕᓇᖅᐸᓚᐅᖅᑐᑦ ᐅᓄᐊᕐᒥᑦ ᑭᓯᐊᓂ ᒫᓐᓇᐅᓕᖅᑐᖅ ᐃᒍᓇᖅᓴᕋᐃᓐᓂᖅᓴᐅᓕᖅᑐᑦ2.  

 

ᐱᔾᔪᑕᐅᔪᑦ ᐆᒃᑑᑏᑦ ᐱᕈᖅᐸᓪᓕᐊᓂᖃᖃᑎᒌᒃᑐᑦ ᐊᓯᐊᙳᕐᓂᖏᑦ ᐊᒻᒪᓗ ᖃᐅᔨᔭᐅᔪᑦ  
ᓇᓄᐃᑦ  ᓇᓄᐃᑦ ᑕᒪᐃᓐᓅᖓᔪᒃᑯᑦ ᐊᒥᓱᐃᒃᖠᕙᓪᓕᐊᔫᔭᕋᓗᐊᖅᑎᓪᓗᒋᑦ, ᐊᒥᓲᓂᖅᓴᐅᔮᓕᖅᑐᑦ ᖃᓂᑕᖓᓂᑦ ᑎᑭᕋᕐᔪᐊᑉ2. 

ᐅᓗᕆᐊᓇᖅᑑᓂᖓᓄᑦ, ᐃᓄᐃᑦ ᓄᓇᒦᓗᐊᕆᐊᖃᙱᓚᐅᖅᑐᑦ ᐊᒻᒪᓗ ᒪᖃᐃᓐᓂᖓᑦ ᐊᒃᑐᖅᑕᐅᓯᒪᑉᓗᓂ, 
ᓂᕿᖃᑦᑎᐊᖏᓐᓂᖅᓴᐅᑎᑦᑎᑉᓗᓂ ᐊᒻᒪᓗ ᒪᒃᑯᖕᓂᖅᓴᐃᑦ ᒪᖃᐃᓐᓂᕐᒥᒃ ᐊᒻᒪᓗ ᐃᖃᓪᓕᐊᕐᓂᕐᒥᒃ ᐊᑐᙱᓐᓂᖅᓴᐅᓕᖅᖢᑎᒃ2. 

ᐊᐃᕖᑦ  ᐊᐃᕕᖅᑕᖃᐅᖏᓐᓂᖅᓴᐅᔮᓕᖅᑐᖅ ᑕᐃᑉᓱᒪᓂᓵᕐᒥᐅᖓᓂᑦ2. 

ᓇᑦᑏᑦ  ᓄᓇᓕᖕᒥᐅᑕᐃᑦ ᑕᑯᒐᔪᙱᓐᓂᖅᓴᐅᓚᐅᖅᑐᑦ ᓇᑦᑎᕐᓂᑦ ᒪᕐᕉᖕᓂᑦ ᐱᖓᓱᓂᒡᓘᓐᓃᑦ ᐅᑭᐅᓂᐅᓕᖅᑐᖅ ᐊᒻᒪᓗ ᐱᔾᔪᑕᐅᓇᓱᒋᔭᖏᑦ 
ᐃᓄᖕᓄᑦ ᐱᔭᐅᔪᓂᒃ ᐃᖢᐃᓵᕆᓂᕐᓄᑦ2. ᓄᓇᓕᖕᒥᐅᑕᐃᑦ ᐅᖃᓚᐅᕐᒥᔪᑦ ᓇᑦᑏᑦ ᐊᒥᓲᙱᓐᓂᖅᓴᐅᓕᕐᓂᖏᓐᓄᑦ ᐊᒻᒪᓗ 
ᐱᔾᔪᑕᐅᓇᓱᒋᔭᖓᑦ ᓯᓚ ᐆᓇᕐᓂᖅᓴᐅᖃᑦᑕᓕᕐᓂᖓᓄᑦ2. ᐊᓯᖏᑦ ᐃᓱᒪᔪᑦ ᖄᖅᑎᕆᓂᕐᒥᒃ ᐅᖅᓱᐊᓗᒃᓯᐅᖅᑎᓄᑦ ᐅᒥᐊᕐᔪᐊᓂᑦ ᐊᒻᒪᓗ 
ᑐᖁᕋᐃᑐᐃᓐᓇᕆᐊᖃᖅᑐᑦ ᓇᑦᑎᕐᓂᑦ, ᐊᒻᒪᓗ ᓇᑦᑏᑦ ᓂᕿᒋᓗᐊᖅᑕᖏᓐᓂᒃ (ᐃᖃᓗᐊᓛᑦ). ᐊᑯᓐᓂᖓᓂᑦ 2014/2015, ᖃᐃᕈᓖᑦ 
ᐊᒻᒪᓗ ᐅᒡᔪᐃᑦ ᐊᒥᓲᔪᖕᓃᖅᐸᓪᓕᐊᔫᔭᓚᐅᖅᑐᑦ2. 

ᕿᓇᓗᒐᐃᑦ   ᓄᓇᓕᖕᒥᐅᑕᐃᑦ ᐊᒥᓲᙱᓐᓂᖅᓴᓂᒃ ᕿᓇᓗᒐᓂᒃ ᑕᑯᖃᑦᑕᖅᓯᒪᓕᖅᑐᑦ ᒪᕐᕉᖕᓄᑦ ᐱᖓᓱᓄᓪᓘᓐᓃᑦ ᐅᑭᐅᓅᓕᖅᑐᖅ ᐊᒻᒪᓗ 
ᐱᔾᔪᑕᐅᓇᓱᒋᔭᖏᑦ ᐃᓄᖕᓄᑦ ᐱᔭᐅᔪᓂᒃ ᐃᖢᐃᓵᕆᓂᕐᓄᑦ2.  

 ᐃᓚᖏᑦ ᐃᓄᐃᑦ ᐅᖃᖅᑐᑦ ᕿᓇᓗᒐᐃᑦ ᑕᒪᐅᖓᕐᓇᓵᕐᓂᖅᓴᐅᖃᑦᑕᓕᕐᓂᕋᐃᑉᓗᑎᒃ. ᑭᖑᕙᓯᒃᖢᑎᒃ ᐅᑭᐅᖅᑕᖅᑐᒧᐊᖃᑦᑕᕐᓂᖏᑦ 
ᑭᖑᕙᓯᖕᓂᖅᓴᐅᓕᕐᓂᖓᓄᑦ ᐱᔾᔪᑕᐅᑐᐃᓐᓇᕆᐊᓕᒃ ᓯᑯ ᓯᖁᑉᑎᖃᑦᑕᕐᓂᖓ ᑰᒡᔪᐊᑉ ᖃᓂᑕᖓ2. 

ᐃᖃᓗᓕᕆᓃᑦ   ᑎᑭᕋᕐᔪᐊᖅ ᐊᐅᔭᒃᑯᑦ ᐃᖃᓗᓕᕆᕝᕕᖃᖅᑐᖅ ᐃᑲᔪᖅᑐᒥᒃ ᑕᒪᐃᓐᓄᑦ ᓄᓇᕗᒻᒥ ᐃᖃᓗᒃᐱᓪᓗᐊᕕᖕᓂᑦ ᓇᓗᓇᐃᒃᑯᑕᒧᑦ. ᐃᖃᓗᒃᐲᑦ 
ᒪᒪᖅᑐᒥᒃ ᐃᓚᓯᕝᕕᐅᖃᑦᑕᕐᒥᔪᑦ ᐊᒻᒪᓗ ᐱᑉᓯᓕᐊᖑᑉᓗᑎᒃ ᐃᓕᑕᕐᓇᖅᖢᑎᒃ ᓄᓇᕗᒻᒥᙶᖅᑐᑦ ᓂᕆᔭᐅᖃᑦᑕᖅᖢᑎᒃ ᑕᒪᐃᓐᓄᑦ 
ᐃᓗᐊᓂᑦ ᐊᒻᒪᓗ ᓯᓚᑖᓂᑦ ᓄᓇᕗᑦ6,7. 

 

ᒫᓐᓇᐅᔪᖅ ᐅᖃᖅᓯᒪᔪᓂᑦ ᐱᑕᖃᙱᓐᓂᐅᔪᓂᑦ ᑎᑎᖅᑲᐅᑎᓂᑦ, ᖃᐅᔨᓴᐃᓂᕐᒥᑦ ᐃᓚᐅᔭᕆᐊᖃᖅᑐᑦ: 
 

 ᓄᓇᓕᖕᒦᖓᔪᒥᒃ ᖃᐅᔨᓴᐃᓂᖅ: ᖃᐅᔨᓴᐃᓂᖃᒃᑲᓐᓂᕆᐊᖃᖅᑐᖅ ᐋᓐᓂᐊᖃᖅᑕᐃᓕᒪᓂᖏᓐᓂᒃ ᓂᕐᔪᑏᑦ ᓂᕆᔭᐅᖃᑦᑕᖅᑐᑦ ᓄᓇᓕᖕᒥᐅᓄᑦ 
ᓲᕐᓗ ᑐᒃᑐᐃᑦ, ᐃᖃᓗᐃᑦ, ᐊᒻᒪᓗ ᓇᑦᑏᑦ. ᑕᐅᑐᒐᓗᐊᕐᓂᐊᖅᑐᖅ ᐊᑐᕐᓗᒋᑦ ᐱᖅᑯᓯᒃᑯᑦ ᖃᐅᔨᒪᓂᕆᔭᐅᔪᓂᒃ ᑐᓂᓯᓂᖅ.  

 ᓄᓇᓕᖕᒥᐅᑦ ᐃᓚᐅᖃᑕᐅᓂᖏᑦ: ᐃᓄᐃᑦ ᖃᐅᔨᒪᓂᖏᓐᓂᒃ ᖃᐅᔨᓴᐃᓂᕐᓄᑦ ᓄᓇᒥᒃ ᐊᑐᕐᓂᕐᒥᒃ, ᓂᕐᔪᑎᓂᒃ, ᐃᖃᓗᒃᓯᐅᕐᓂᕐᒥᒃ, ᐊᒻᒪᓗ 
ᒪᖃᐃᓐᓂᕐᒧᑦ ᓯᕗᓪᓕᖅᐸᐅᑎᔭᐅᓯᒪᔪᑦ. ᓄᓇᓕᖕᒥᐅᑕᐃᑦ ᑕᑯᔪᒪᖕᒥᔪᑦ ᖃᐅᔨᒪᓂᕆᔭᐅᔪᖅ ᑐᓂᐅᑕᐅᓗᓂ ᐊᒻᒪᓗ ᐊᑐᖅᑕᐅᓗᓂ ᐊᐅᓚᑦᑎᓂᕐᒧᑦ 
ᐃᓱᒪᓕᐅᕆᓂᕐᓂᑦ2, 8,9. 

 
ᓂᕈᐊᖅᑕᐅᔪᑦ ᖃᐅᔨᒋᐊᕐᕕᐅᖃᑦᑕᖅᑐᑦ:  
 

 
 

 


